
 
 

 

 4تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۴۰/۲۰/۳۲۰۲                  پوهندوی آصف بهاند 

 
 

 د غفور لېوال د نورو منظمو په سیوري کې 
 

 د »پاچا« مطالعه 
 

 برخه  او وروستۍ  یمهرد 
 

 
 

 

د لیوال دا لنډه منظومه پر لوستونکو عجیب حالت راولي، په تېره هغه لوستونکي چې له »پاچا« منظومې سره یې 
ژوند یو څه اړخ لگوي او یا په منظومه کې د یادو ځایونو اوسېدونکي دي؛ له یو ډول نستالژیک حالت سره مخ کوي  

ـږي. همدا ډول دا عجیب حالت پر هغو لوستونکو هم  او د هغو ځایونو د لیدلو ارمان یې پر زړه او بدن غالب کې
د منظومې ترلوستلو  او ولایت سره ورتوالی لري.  ـ کور  له خپل کلي  یاد ځایونه یې  راځي چې، په منظومه کې 

 ورته لیکلي دي:  داسېوروسته یو لوستونکي 
 

»ګران لېوال صیب! قلم مو تاند او ګړندی اوسه، او الله پاک د تاسو ته هم پتمن، بریمن او هوسا اوږد ژوند در په  
 .برخه کړي

 

ارزونې حق ورکوم. خو په ستاسو د نظم او نثر د پنځونې او تخلیق په اړوند، د دې واک نلرم او نه هم ځان ته د  
 :لوستلو یې

 4تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په نپه درافغان جرمن آنلاین 

 لولـئهیله من یو خپله لیکنه له رالیږلو مخکې په ځیر و ، دلیکنې د لیکنیزې بڼې پازوالي د لیکوال په غاړه ده : یادونه

 

تاسو د تېرې څوارلسمې لېږدیزې پېړۍ د درېمې او څلورمې لسیزې له یاد داښتونو سره مخ کړم. کوم چې ما به   ــ
هر وخت د کلطغان، احمدخېلو، جانان کلا، حسین خېلو، لیاسخېلو او د نورو کلیو ځلمکي لیدل، چې خپل ماشومان 

ې په ډډو اړولي وو او د چینو غونډۍ لمرخاته اړخ ته د خدای بښلي زېړي دم بابا، دم او دعا  وروڼه او خویندې به ی
 ته به یې ور وستل؛

 

ــ زه مو په دا تېر عمر، یو ځل بیا د تېر مهال په چینو غنډۍ، خانان خېلو، سیاه جوی، برو او کوزو میاخېلو، حاجیخېلو 
 م، چې اوس یې ښایي فزیکي بڼې ډېر بدلون کړی وي؛آن تر زړې کلا پورې، کلي په کلي پلی وګرځول

 

ــ د خاناخېلو د ژرندې او د میاخېلو د ژرندې او شولو د پایکو)پایکوب( نندارې ته دې هم د تخیل او تصور د ټال په  
 ذریعه ور ولېږدولم، چې ښایي اوس یې نښې هم نه وي پاتې؛

 

جوی، ګنبد د لویو ویالو او له هغو څخه د جلا شویو وړو بیالو  ــ یو ځل د بیا د موسهي د سنګ ایستادې، کشلاغ، سیا
او لښتیو ډکو او رپاندو اوبو بهیر ته په ننداره ودرولم او په موسهي کې د اوسني وچ سین د هغه مهال، د کال د 

 ره کړم؛څلورو فصلونو د روانو شنو او کله کله د خړو توپاني اوبو لکه د خوب د لیدلو په شان، په تصََوري نندا
 

 .ــ تنها دا نه ؤ، آن د شاتخانې څټ ته، تښتک ته د ور اووښتي غاښي د لارې نندارې ته دې هم ودرولم
 «!بیا هم مننه او درنښت

 

کله چې لېوال صاحب د پاچا منظومه پر خپله فیسبوکپاڼه خپره کړه، ځینو لوستونکو د منظومې په باب خپل نظرونه  
 په ډول دلته راواخلم:  بېلگېپه کامنټ کې ولیکل، ځینې به یې د 

 

 ساجدالله صاحبزی: 
 

»بهترینه منظومه ده لیوال صاحب سې تر اوسه مې لوستی، د هغه وخت د کلی، کلتور، زمانې نادرې دې پکې بیان 
 .ل شويکړي. هره زمانه خپل ځانته یو ښکلا لري چې دې منظومه کې ټولې ښکلاوې د هغه وخت رانغښت

 که نږدې وای د بابا صاحب) صاحبزاده( د شعرونو ټولګه به مې درته ډالۍ کړې وای.« 
 

 همایون بهادري:
 

 .»لکه څنګه یې چې د لوستونکي زړه غواړي هغسې منظومه ده
 «.د خلیپه، صاحبزاذه، پادون او... راټولو دمره جالب دي، چې منظومه یې شهکار کړې ده

 

 نذیراحمد نذیر:
 

 »واه استاده
 ژوند ژوند

 .ډېره عالي منظومه ده، زه یې دومره پسې واخیستم چې د وزنونو تفاوت مې احساس نه کړ
یوه ځایه یې راته ستاسو د »رخې« نظم را یادوو، وروسته کیسه پسې نوره هم وغځیده، د کلیوالو انځورونو تر  تر

 .راغلي دي څنګ د باورونو، کلتور، ناورین او مینې موضوعات پکې عالي
 .کاش داسې شعرونو مو ډېر درلودلی

 « .شکر چې تاسو لرو او لیکل کوئ
 

 آصف بهاند:
 

 »ډېره مننه لېوال صاحب له شریکولو نه، 
 

 نوې خبرې،
 

 نوي انځورونه،
 

 .او نوي فکرونه
 

 نورې بریاوې.«  

 4تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په نپه درافغان جرمن آنلاین 

 لولـئهیله من یو خپله لیکنه له رالیږلو مخکې په ځیر و ، دلیکنې د لیکنیزې بڼې پازوالي د لیکوال په غاړه ده : یادونه

 

خبره ده. علامه عبدالشکور رشاد د لېوال د  د غفور لېوال په تخلیقاتو کې نوښت او انځور جوړونه یوه ثابته او منلې  
 هوسۍ منظومې په مقدمه کې وړاندوینه کړې وه چې:

 

 ده استعداد زما په ز ړه دې ابتکاري تخلیق مبارکي وایم، د  ته د (عبدالغفور لېوال) زه ځوان شاعر»
   .بریالی ویپښتو ادب لپاره د تخلیق په برخه کې ډیر  کې دا هیله پیدا کړې ده چې دی به د

 

 « بري دعا کوم زه د ده د
 

اپریل، د رشاد صاحب سریز: الف   ۱۹۹۹وری ــ   ۱۳۷۶)لېوال عبدالغفور، هوسۍ، د پښتنې فرهنگ د ودې ټولنه،  
 ــ و مخونه(

 

لېوال تر »هوسۍ« وروسته، د څو نورو منظومو په لیکلو سره خپله ازموینه تېره کړه او دا دی د »پاچا« په تخلیق  
 یو ځل بیا وښوده چې دی د هماغه ابتکاري تخلیق استعداد لري او تل په کې بریالی هم وي. سره یې

 

لیوال تر »پاچا« د مخه په نورو منظمو کې هم عجیبه تصویر جوړونه لري، مثلاً په »لام او ایلینو« کې »لام« لگیا  
د »ایلینو« څېره لټوي ، تیـږې توږي    وي د یوه سنگتراش هنرمن په ډول ساعتونه ـ ساعتونه د غرونو په تیـږو کې 

او په خپل هنر سره له عادې تیـږې نه خپله معشوقه یعنې »الینو« جوړوي، خو لېوال بیا په شپو ـ شپو او ورځو ـ  
ورځو لگیا دی د »لام« د مینې او هنر انځور د کاغذ یا کمپیوتر پر صفحه باندې د خپلو لغاتو د لښکر په زور  

منظومه کې هماغسې لېوال لگیا وي د »صاحبزاده« او »پرتمینې« د مینې افسانه د افغاني    انځوروي. په »پاچا« 
ټولنې د دودونو په لړو او تیارو کې لټوي، د خپل شعري هنر په زور د ټولنې دودیزې لړې او گردونه ور نه لرې  

تونکو ته وړاندې کوي. دا یې یوه  کوي او د شعر د هنر په زور، د هغوي د مینې یوه ښکلې او روښانه تابلو خپلو لوس
 بېلگه ده:

 
 صایبزاده و نیمه شپه جومات نه تللی »... 

 

 د رحمان بابا دیوان په رپک نه و
 

 پرتمینه تښتولې وه قاف غره ته
 

 د زیارت جنډو کې پټو ښاپېریانو
 

 او د خان له کلا وتی و په پټه
 

 نازولی سپین سمند له خپل اخوره 
 

 وه کیلي وړې؟د شاطر له جېبه چا 
 

 دا کیسې به د ګودر خورلڼو کړلې
 

 د تنور په غاړه، هم په شنو پټو کې
 

 هم په ډاګ کې، هم کارېز کې هم چینو کې 
 

 پېغلو نجونو، پخو ښځو، اناګانو 
 

 په راز راز کیسې کولې د پېریانو
 

 صلاة توبه په خوله وه د سپینږیرو  -آآآ
 

 ټولې نښې د اخرې زمانې دي 
 

 هرڅه تللی خدای دې خیر کړي برکت له 
 

 له کابله پاچا ورک دی، تخت چپه دی

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په نپه درافغان جرمن آنلاین 

 لولـئهیله من یو خپله لیکنه له رالیږلو مخکې په ځیر و ، دلیکنې د لیکنیزې بڼې پازوالي د لیکوال په غاړه ده : یادونه

 

 له جوماته صایبزاده ملا وتلی 
 

 پېغله لور د دښتکي پېریانو وړې
 

 له کلا نه د خان اس بیګاه وتلی 
 

 د قیامت نښې له ورایه راښکاره دي 
 

 له کندوانو برکت په الوتو دی 
 

 وان بیا سوې نارې دي د شینو پاده
 

 " !اسئ، پادې ته خیر یوسئمال راوب"
 

 لا کږه ژرنده تاویږي اوړه باسي
 

 ګړی هر ماښام څراغ ته ناست وي ژرنده
 

 په مرموزه موسکا ګوري بر کنډو ته
 

 ماخوستن شپیلۍ ته سوی پوکی ورکړي 
 

 د جومات خادم له ټوکو نه لوېدلی
 

 صایبزاده پسې په پټه سلګۍ وکړي 
 

 پریښیغنمي خلیپه ډول په کور کې 
 

 بر کنډو ته د پساو له سره ګوري
 

 ...« او پر خوله یې د یو راز برغولی ایښی
 

زموږ د دودیزې ټولنې د ټولو قیوداتو او بندیزونو په چوکاټ کې، چېرې چې موسیقي د منصور په څېر په دار ځړول 
پښتني کلتور د پاملرنې وړ توکو په شوې ده؛ لیوال توانیدلی دی چې »ډول«، »شپېلۍ« او »د رحمان باب دیوان« د  

څیر انځور کړي، او په دې لړ کې یې دا زړورتیا هم کړې ده چې »صاحبزاده« یې د موسیقي اورېدلو ته کېنولی، 
رادیو یې په جیب کې ورته ایښې او ان تر دې چې صاحب زاده د تگ په وخت کې له ځان سره »د رحمان بابا  

 ړي. دیوان« د مینې د سمبول په ډول و
 

زه یو ځل بیا گران عبدالغفور لېوال ته د »پاچا« د تخلیق مبارکي وایم او د پنځونې په ډگر کې د نورو بریاوو هیله  
 ورته کوم.

 پای

